
1.¿ónde y cuándo tengo que tar?

Preséntate a la hora y nel llugar correspondiente al to tribunal y
espera a escuchar el to nome. 

Acuérdate de llevar contigo DNI, pasaporte o carné de conducir en
vigor.

Tienes les llocalizaciones y los horarios nel plan d’accesu que ta
publicáu pa cada especialidá.

Nel tiempu entre que te sientes y entame la prueba, los y les miembros
del tribunal deberían date toles instrucciones necesaries. Sicasí, nun
te dea reparu entruga-yos lo que nun te quedara claro. 

2.¿qué tengo que llevar?

DNI, pasaporte o carné de conducir en vigor.

El material que se permita nel plan d’accesu de la to especialidá. Ye
siempre buena idea llevar varios bolis azules o negros.  

3.mientres les pruebes...

Ta prohibío usar cualquier tipu de dispositivu electrónicu. El tribunal
puede expulsate énte cualquier sospecha de fraude.

Dende que’l tribunal anuncie qu’entama la prueba, vas tener un
máximu de dos hores pa caúna. Nun vas poder salir nos primeros 15
minutos, nin durante los últimos 15.

Si, con too, necesites salir por alguna urxencia, comunícalo a algún
miembru del tribunal o persona colaboradora.

4.material común a les dos pruebes

Pa les dos pruebes van date:

Fueyes d’esame.

Dos sobres, unu grande y unu pequeñu. 

Una cuartilla pa rellenar colos tos datos personales. 

Un foliu con 21 pegatines col númberu de plica impresu. 



5. ¿cómo ye’l procedimientu na parte b (tema)?

Na parte B, “el tema”, lo primero faise’l sortéu de temes.

Cuando tribunales, opositores y asistentes vuelvan a les sos aules, van

indicate los númberos de los temes estrayíos. Cuando teas segura/u de

cuál vas facer, tienes qu’escribir el númberu del tema na fueya que te

dieron pa ello.

Si acabaste la prueba antes de les dos hores, llevanta’l brazu y espera

instrucciones. Si agotaste’l tiempu, el tribunal va date instrucciones

cuando anuncie’l final de la prueba.

Antes de marchar:

Introduz nel sobre toles fueyes, aunque nun les usares. 

Mete tamién el sobre pequeñu cola cuartilla de los datos personales,

cerráu con una de les pegatines.

Mete la fueya colos temes.

Entrega la prueba a un miembru del tribunal.



6. ¿cómo ye’l procedimientu na parte A (supuestu)?

Pa la parte A, el “supuestu prácticu”, vas tener una fueya impresa col

enunciáu del supuestu.

Si acabaste la prueba antes de les dos hores, llevanta’l brazu y espera

instrucciones. Si agotaste’l tiempu, el tribunal va date instrucciones

cuando anuncie’l final de la prueba.

Antes de marchar:

Introduz nel sobre toles fueyes, aunque nun les usares. 

Mete tamién el sobre pequeñu cola cuartilla de los datos

personales, cerráu con una de les pegatines.

Mete la fueya col supuestu.

Entrega la prueba a un miembru del tribunal.



7.sistema de pliques

www.suatea.org               

985274343

suatea@suatea.org     @suatea_intersindical    

@suatea.bsky.social

SUATEA

8.ACCESU 2 (TRIBUNAL 1)

P’asegurar l’anonimatu de les persones aspirantes úsase un sistema

de pliques. Antes de cada parte van date una cuartilla que vas tener

qu’introducir nun sobre pequeñu depués de rellenar estos datos: 

Especialidá y númberu de tribunal

Númbero DNI/NIE

Nombre completu y apellidos

Númberu del tema qu’escueyas (parte B)

La primera prueba nun queda completada si nun entregues los dos

sobres: el pequeñu con estos datos y el grande col esame.

El tribunal tien qu’informate de les adaptaciones de tiempu y/o

materiales que te van facer, siempre que te la concedieran

previamente .



9.Productos d’apoyu y dispositivos médicos

10.actu d’apertura de pliques

Va permitise l’usu de productos d’apoyu y dispositivos médicos

necesarios por razón de discapacidá o enfermedá crónica (audífonos,

implantes cocleares con procesador esternu, sistemes de monitorización

de glucosa, bombes d’insulina...). 

Si necesites usalos, tienes que comunica-ylo al tribunal antes del iniciu

de la prueba, y aportar la documentación xustificativa.

Cada especialidá va poner una fecha y hora pal actu d’apertura de

pliques, que tien calter públicu. Nel mesmu van abrise tolos sobres

pequeños colos datos personales de cada persona aspirante.

12.música (0597) y especialidaes cuerpu 0593

Pa que se considere que te presentaste tienes que completar toles

partes y exercicios de la primera prueba. 

La parte A puede tener ente 2 y 4 exercicios nestes especialidaes.

Acuérdate de mirar el plan d’accesu y los criterios de valoración de la

to especialidá.

11.Programación/plan d’actuación

Esti procesu tien calter eliminatoriu. La propia Resolución de

convocatoria del procesu diz “Los tribunales establecerán la fecha en

que quienes hayan superado la primera prueba entregarán la

programación didáctica o el programa anual de actuación (...)” (p. 23). 

